
35 СТАТЬЯ. Национальностнень Советэнть кочкить СССР-нь граждантнэ союзной ды автономной республикатнева, автономной областьнева ды национальной округтнэва нормань коряс: комсь ветее депутатт эрьва союзной республиканть пельде, кевейкее депутатт эрьва автономной республиканть пельде, вете депутатт эрьва автономной областенть пельде ды вейке депутат эрьва национальной округонть пельде.

36 СТАТЬЯ. СССР-нь Верховной Советэсь кочкави ниле иень шкас.

37 СТАТЬЯ. СССР-нь Верховной Советэнь кавонест палататне: Союзонь Советэсь ды Национальностнень Советэсь равноправнойть.

38 СТАТЬЯ. Союзонь Советэнтень ды Национальностнень Советэнтень вейкетьстэ принадлежит законодательной инициативась.

39 СТАТЬЯ. Законось ловови утвержденнойкс, бути сонзэ примизь СССР-нь Верховной Советэнть кавонест палататне эрьвейкесэнть простой большинствасо.

40 СТАТЬЯ. Законтнэ, конатнень приминзе СССР-нь Верховной Советэсь, публиковавить союзной республикатнень кельсэ СССР-нь Верховной Советэнь Президиумонь председателенть ды секретаренть подписест марто.

41 СТАТЬЯ. Союзонь Советэнь ды Национальностнень Советэнь сессиятне ушодовить ды прядовить ве шкасто.

42 СТАТЬЯ. Союзонь Советэсь кочки Союзонь Советэнь председатель ды сонзэ кавто заместительть.

43 СТАТЬЯ. Национальностнень Советэсь кочки Национальностнень Советэнь председатель ды сонзэ кавто заместительть.


44 СТАТЬЯ. Союзонь Советэнь ды Националь-

